
				এই পাতাটির মুদ্রণ সংশোধন করা প্রয়োজন। 
V আয়ুর্বেদ-শিক্ষা ।
না করিয়া ( খালি পেটে ) ঔষধ সেবন করা কীর্ত্তব্য। মধ্যদেহগত রোগে দুইবার ভোজনের মধ্যসময়ে ঔষধ সেব্য।
স্তন্যপায়ী শিশুর ঔষধসেবনবিধি ।
যে সকল স্তন্যপায়ী অর্থাৎ ২৩ মাসের শিশু ঔষধ সেবন করিতে অক্ষম, তাহাদের কাথ সেবন আবশ্যক হইলে, তাহারা যাহার স্তন্য (স্তনদুগ্ধ) পানকয়ে তাহাকে ঐ ক্যাথ সেবন করাইবে ; অথবা রোগাক্রান্ত শিশুর, উপযুক্ত ঔষধ সমূহের চুর্ণ মধুসংযোগে তাহার মাতার স্তনের অগ্রভাগে লেপন করিয়া দিবে, এইরূপে স্তনদুগ্ধ পান কালে শিশুর দেহে ঔষধ প্রবিষ্ট হয়। স্তন্যপায়ী শিশুর প্রায় সমস্ত রোগের পৃথক পৃথক চিকিৎসা ও ঔষধ এই গ্রন্থের বালরোগাধিকারে বর্ণিত হইবে ।
মহাপুটবিধি ।
লৌহ, অভ্র, মণ্ডুর, তাম্র ও অন্যান্য ধাত্বাদির পুটপাকার্থ মহাপুটের প্রয়োজন ; মহাপুট প্রদান করিতে হইলে দৈর্ঘ্য, প্রস্থ ও গভীরতা বিশিষ্ট দুইহন্ত প্রশস্ত চতুষ্কোণ গর্ত্ত প্রস্তুত পূর্ব্বক তন্মধ্যে ১০০০ বিলঘুটে রাখিয়া অগ্নি প্রদান পূর্বক তদুপরি মূষী স্থাপন করিবে ; এবং ৫০০ বিলঘুটে চাপা দিয়া পুনর্ব্বার অগ্নি প্রদান করিবে ; যখন সমস্ত বিলঘুটে ভস্মীভূত এবং মূষা শীতল হইবে, তখন মূৰা বাহির করিয়া ধাতুদ্রব্য গ্রহণ করিবে। ধাতুদ্রব্যের পরিমাণ অধিক হইলেই মহাপুটের আবশ্যকতা হয়।
গজপুটবিধি।
cगोश्, अय ७ gन (थङ्ङि षांडू J ७ ख्छॉछ দ্রব্যসমূহ গাজপুটে পাক করিতে হইলে, একগজ গভীর গোলাকার গর্ত্ত প্রস্তুত করিবে ; ঐ গর্ভের মুখভাগের ব্যাস অর্থাৎ প্রশস্ততা ২৪ অঙ্গুলি হইবে এবং প্রশস্ততা ক্রমশঃ অধিক হইয়া গোলাকারভাবে নিম্নভাগে ৩৬ অঙ্গুলি পর্য্যন্ত ধারণ করিবে অর্থাৎ মুখভাগ হইতে নিয়ভাগের প্রশস্ততা দেড়গুণ হওয়া আবশ্যক ; গর্তের চারি ভাগের তিন ভাগ বিলঘুটিয়া দ্বারা পূর্ণ করিয়া। তদুপরিভাগে ঔষধ স্থাপন পূর্বক গর্থের অবশিষ্টাংশ বিলঘুটিয়া দ্বারা পূর্ণ করিবে ; অনন্তর উপরে

